
 

 

 
TUARASCÁIL BHLIANTÚIL DON BHLIAIN 2018 ÓN ROINN SLÁINTE DE RÉIR ALT 22 

DEN ACHT UM NOCHTADH COSANTA, 2014  

 

Le halt 22 den Acht um Nochtadh Cosanta, 2014, ceanglaítear ar chomhlachtaí poiblí tuarascáil 

bhliantúil a fhoilsiú ina leagtar amach cá mhéad nochtadh cosanta a fuarthas sa bhliain roimhe 

agus cén gníomh a rinneadh ina leith (má rinneadh aon ghníomh). Níor cheart daoine a bhfuil 

nochtadh cosanta déanta acu faoin reachtaíocht a shainaithint mar thoradh ar an tuarascáil sin.  

 

Is é seo an ceathrú Tuarascáil Bhliantúil den chineál seo ón Roinn Sláinte. Cuimsítear inti an 

tréimhse ón 1 Eanáir 2018 go dtí an 31 Nollaig 2018.  

 

Rinneadh 23 nochtadh aonair don Aire/Roinn sa tréimhse tuairiscithe.  Rinneadh gach ceann díobh 

faoi alt 6 nó alt 8 den Acht um Nochtadh Cosanta, 2014.  Ciallaíonn sé sin nach as fostaithe de 

chuid na Roinne a fuarthas an nochtadh. Ina ionad sin, ciallaíonn sé gur bhain an nochtadh le hoibrí 

nó le hoibrithe atá fostaithe i gcomhlacht poiblí faoi shainchúram an Aire/na Roinne sa tréimhse a 

chumhdaítear leis an tuarascáil seo.  

 

Tar éis iad a mheasúnú, níor chomhlíon naoi gcinn díobh na critéir atá leagtha amach san Acht.  

  

Tugadh trí nochtadh chun críche tar éis imscrúdú.  

 

Is ann do 11 nochtadh chosanta atá gníomhach agus ar siúl fós. Tarchuireadh cúig cinn díobh chuig 

Comhlacht Stáit faoi choimirce na Roinne lena mbreithniú/n-imscrúdú agus tá sé cinn díobh á 

mbreithniú ag an Roinn.  I gcás na gcúig nochtadh a tarchuireadh, tuairisceoidh na comhlachtaí 

lena mbaineann don Aire/Roinn ar an toradh ar mheasúnuithe/imscrúduithe ar na saincheisteanna 

arna dtarraingt anuas.    

